
ЗАХИДАЛ 141

	 

	АНГЛИ ЕГИПЕТИЙГ БУЛААН ЭЗЭЛЖ.  ЭЗЭМШИЛ БОЛГОСООР БУЙ НЬ

	 

	1933 оны гуравдугаар сарын 11

	 

	Бид Америкаас хол харайж Атлантын далайг гатлан Ирландад ирсэн билээ. Одоо бид өөр тив Африк руу харайж, британийн империализмын бас нэг золиос болсон Египет оронд очъё. Би урьд чамд бичсэн зарим захидалдаа Египетийн эртний түүхийн талаар цухас дурдаж байсан. Мэдэхгүйгээсээ болоод би түүнийг маш товч, энд тэндээс нь дурдсан юм. Энэ асуудлын талаар би мэдэж байлаа ч гэсэн нэгэнт энэ үе хүрчхээд дахин эртний түүх рүү орохгүй байх байсан. Тэгээд ч бид арван есдүгээр зууны тухай бараг ярьж дуусаад бүр хорьдугаар зууны босгон дээр тулж ирчхээд байгаа болохоор үүгээр яриагаа дуусгах хэрэгтэй байгаа юм. Бид ямагт эргэж буцаад юм уу, урагш хэтэрч харайгаад байж болохгүй шүү дээ! Түүнээс гадна хэрэв би орон бүрийн өнгөрсөн түүхийг ярих гэвэл захидал маань дуусна гэж байх уу даа?

	Тэглээ ч гэсэн би Египетийн түүх гэдэг бараг утгагүй байж гэсэн сэтгэгдэл чамд төрүүлэхийг хүсэхгүй байна. Яагаад гэвэл Египет хамгийн эртний үндэстэн бөгөөд түүний түүх бусад аль ч орны түүхээс өнө эрт эхэлж, хэдэн зуун жилээр биш, харин хэдэн мянган жилээр тоологддог юм, Эртний үеийн ул мөрийг харуулсан хачин гайхам зүйлс өнө эртний түүхийг бидэнд санагдуулсаар байдаг билээ. Египет орон археологийн судалгааны анхны бөгөөд хамгийн том талбар болж байдаг бөгөөд чулуун хөшөө дурсгал, эртний зүйлийн бусад үлдэгдлийг элс шорооноос нь цэвэрлэн үзэх тутам тэдгээр орны ид залуу байх үеийн өнө эртний гайхамшигт түүхийг бидэнд өгүүлэн байдаг юм. Египетийн эртний түүхэнд шинэ шинэ хуудас нэмсэн малтлага, нээлт одоо ч үргэлжилсээр байна. Тэр түүх чухам хэзээ, яаж эхэлснийг бид одоохондоо хэлж чадахгүй байна. Бүр долоон мянган жилийн өмнө Нил мөрний хөвөөгөөр соёл иргэншил бүхий хүмүүс амьдарч, тэр үедээ ч урт түүх бүхий соёлтой байжээ. Тэд зураг бичиг буюу дүрс бичигтэй байжээ. Гоё сайхан шавар ваар, сав, мөн хээ угалз бүхий алт, зэс, зааны ясан сав, алебастр сав хийдэг байв.

	Бүр манай эриний өмнөх дөрөв дэх зууны үед Македоны Александр Египетийг байлдан дагуулахаас өмнө тэнд гучин нэгэн угсааны хаад солигдож байсан гэж ярилцдаг. Дөрөв буюу таван мянган жилээр тооцогдох энэ урт хугацаанд эрэгтэй эмэгтэй гайхамшигт хүмүүс гарч ирж байсан ба ажил үйлдэл эрхлэгч, их барилгачин, их мөрөөдөгч сэтгэгч, байлдан дагуулагч, харгис хэрцгий эзэд, эрх тушаал хөөцөлдөгч сэхүүн зант эрх баригчид, үзэсгэлэн гоо эмэгтэйчүүд байсан нь одоо амьд юм шиг санагдах ажгуу. Биднээс өмнө хаад эзэд бие биеэ халж сольж ирсэн түүхийн мянга мянган жилийн урт хугацаа улиран өнгөрчээ. Эмэгтэйчүүд бүрэн эрх чөлөөтэй байж, засгийн эрх барьдаг явдал ч байжээ. Улс орон нь бөө нарын мэдэлд, египетчүүд хойд наснаас өөрийг үл боддог байв. Хаад эзэд хойд насаа даатган ажилчдыг маш хэрцгийлэн албадан хөдөлмөрлүүлж, аварга том пирамид (суварга) бариулж байжээ. Бас хойд насандаа бие цогцсоо хэвээр байлгахын тул шарилаа занданшуулдаг байжээ. Энэ бүхэн маш бүдүүлэг, гунигт явдал байсан нь мэдээж. Гэвч дараа үед нь эрэгтэйчүүд ихэвчлэн толгойныхоо үсийг хусуулдаг учир хиймэл үс хэрэглэх болж, хүүхдийн тоглоом их хийдэг байсныг бид олж мэдсэн билээ! Хүүхэлдэй, бөмбөг, сүүлээ годгонуулсан амьтны дүрс зэрэг тоглоом хий дэг байсан нь эртний египет хүмүүсийн сайн чанарыг өөрийн эрхгүй харуулж тэр нь эрт дээр үеийнх нь байдлыг бидэнд илтгэх мэт болдог билээ.

	Манай эриний өмнөх зургаа дахь зууны үе буюу барагцаалбал Буддагийн амьдран байсан үед персүүд Египетийг байлдан эзэлж, Нил мөрнөөс Инд хүртэлх асар уудам эзэнт улсынхаа нэг муж болгосон ажээ. Тэр бол Персеполь нийслэлтэй Ахеменидуудын хаанчлалын үе байлаа. Тэд бас Грекийг байлдан дагуулахыг бодсон боловч өөрсдөө ялагдаж, сүүлдээ их Александрт бут цохигджээ. Египетчүүд Александрыг персүүдийн хэрцгий ноёрхлоос ангижруулж өгсөн чөлөөлөгчөө гэж үзэж баяр хүргэж байжээ. Тэрээр тэнд өөрийн дурсгал болгож Александр хотыг бариулсан нь грекийн соёл, шинжлэх ухааны алдарт төв болжээ.

	Александрын нас барсны дараа эзэнт улсыг нь цэргийн жанжид нь хуваан авч, Египет Птолемейд ногдсоныг чи магад санаж байгаа биз. Птолемей төдхөн тэнд нутагшин идээшиж, персүүдээс илүү египетийн зан заншилд дасжээ. Тэд египет хүмүүс шиг л байж, тэднийг ч бараг эртний египетийн хаадын угсааг залгамжлагчид мэтээр үзэх болсон байв. Птолемей нарын сүүлчийн төлөөлөгч нь Клеопатр бөгөөд тэр эмэгтэйн нас барсны дараа, бодоход христосын эрин эхлэхээс хэдэн жилийн өмнө Египет орон Ромын эзэнт улсын нэг муж болсон ажээ.

	Ром христосыг шүтдэг болсноос бүр өмнө христос Египетэд дэлгэрсэн байсан учир египетийн христос шашинтан ромчуудын хавчлагаас зугтан арга буюу цөлд очиж нуугддаг байжээ. Тийнхүү цөлд нууц орогногчид бий болж ер нь тэр үеийн христосын ертөнц бүхэлдээ даяанч нарын үйлдэж байсан гайхалтай нууц явдлуудаар дүүрэн байдаг билээ. Хожим нь христос Ромын эзэнт улсын албан ёсны шашин болж, түүнийг Константин хүлээн авснаас хойш египетийн христос шашинтан хариу өшөөгөө авч, христос бусуудыг буюу тэдний нэрлэдгээр буруу номтныг, өөрөөр хэлбэл Египетийн эртний шашныг номлогчдыг хэрцгийлэн мөрдөн хавчих болсон байна. Александр хот христосын номын алдарт төв болж, харин христос Египетэд төрийн шашин болсны дараа уг шашин ноёрхлын төлөө хоорондоо дайсагнан тэмцэлдэгч янз бүрийн хэсэг. бүлгийн шашин болсон байв. Өөр хоорондын тэр цуст мөргөлдөөн асар их гай зовлон тарьж, ард түмэн христосын аливаа хэсэг, бүлгээс хагацахын түүс болсон долоодугаар зууны үед арабууд өөрийн шинэ шашинтайгаа орж ирэхэд тэд баярлаж байжээ. Арабууд Египет ба Умард Африкийг хялбархан байлдан дагуулж чадсаны нэг шалтгаан үүнд байжээ. Тийнхүү христос шашинтныг дахин харгис хэрцгийгээр мөрдөн хавчиж, нухчин дарах болжээ.

	Ингэж Египет халифуудын эзэнт улсын нэг муж болжээ. Араб хэл, араб соёл түргэн дэлгэрсэн тул эртний египет хэл бүрмөсөн шахагдан гарчээ. Түүнээс хоёр зуун жил өнгөрсний дараа, есдүгээр зууны үед Багдадын халиф нарын хүч сулармагц Египет түрэгийн эздийн мэдэлд орших хагас бие даасан орон болжээ. Гурван зуун жилийн дараа загалмайтны эсрэг тэмцэлд нэрд гарсан лалын баатар Саладин (Салахаддин) Египетийн султан болжээ. Саладины дараахан түүний нэг залгамжлагч Кавказ нутгаас олон түрэг боол авчирч өөрийнхөө цэрэг болгожээ. Тэдгээр цагаан арьст боолуудыг мамлюк хэмээн нэрлэсэн нь боол гэсэн утгатай үг байв. Тэднийг цэргийн албанд сайтар шилж сонгож авах тул хачин сайн корпус болжээ. Хэдэн жил өнгөрсний дараа мамлюкууд бослого гаргаж, өөрсдийн нэг хүнийг Египетийн султан болгожээ. Тийнхүү Египетэд мамлюкийн эзэмшлийн үе эхэлж, хоёр зуун тавин жил үргэлжилж, бас гурван зуун жилийн турш тэд Египетийг хагас бие даалган захирсаар байжээ. Тийнхүү харь нутгийн боол цэрэг Египетийг таван зуу гаруй жил ноёрхсон нь түүхэнд гарсан цорын ганц, гайхалтай жишээ байлаа.

	Эхэн үеийн мамлюкууд Египетэд уламжлалт каст буюу ангиудыг бий болгоогүй тул байдал өөр болжээ. Тэд Кавказын цагаан арьстан ард түмнээс гаралтай чөлөөт боолчуудын дотроос шилдгийг нь сонгон авч өөрийн эгнээг байнга нөхөн сэлбэж байжээ. Кавказын тэр ард түмэн ари гаралтай тул мамлюкууд бас аричууд байлаа. Тэдгээр харь нутгийнхан египетэд төдий л идээшихгүй, тэдний гэр бүлийнхэн хэдэн үе өнгөрсний дараа үхэж мөхжээ. Гэвч шинээр мамлюкуудыг нутгаасаа авчирч байсан тул энэ ангийнхан тооны хувьд, гол нь хүч чадал, амьдрах чадварын хувьд оршин байсаар байжээ. Тийнхүү тэд үе залгамжилсан анги болж байгаагүй ч гэсэн язгууртан хийгээд ноёрхох ангийг төлөөлөн удтал засгийн эрх барьсаар байжээ.

	Арван зургаадугаар зууны эхээр Константинополийн түрэгийн османы султан Египетийг байлдан эзэлж, мамлюкийн султаныг дүүжлэн алжээ, Тийнхүү Египет Оттоманы эзэнт улсын муж болсон боловч мамлюкууд урьдын адил эрх баригч язгууртан хэвээр байлаа. Хожим нь Европт түрэгийг сулармагц Египет Оттоманы эзэнт улсын хэсэг хэвээр байсан хэдий боловч мамлюкууд бодож санаж байснаараа Египетийг захирах болжээ. Арван наймдугаар зууны эцэст Наполеон Египетэд ирж мамлюкуудтай байлдан тэднийг бут цохижээ. Францын цэрэг дээр морьтойгоо, давхиж ирээд дундад эртний үе болон морьтны үеийн заншил ёсоор тэдний даргыг нь гардан тулалдаанд дуудаж байсан мамлюкийн нэгэн морин цэргийн түүхийг би ярьж байсныг чи санаж байгаа биз.

	Ингээд бид арван есдүгээр зууны үед ирлээ. Энэ зууны эхний хагаст Египетийг албани гаралтай түрэг, Мухаммед Али захирч байсан ба тэр бол улс орныг захирагч буюу хедив хэмээгч түрэгийн нэг мужийн захирагч байжээ. Мухаммед˗Али шинэ Египетийг үндэслэн байгуулсан хүн юм. Тэр бээр, юуны өмнө мамлюкуудын хүчийг нугалж, тэднийг зэрлэгээр алж хядаж байлаа. Тэр бас Египетэд байсан английн армийг цохиж, улмаар хэлбэрийн төдийхөн түрэгийн султаны эрх эдэлж байсан боловч хэрэг дээрээ тус орны дээд эзэн нь болжээ. Мухаммед˗Али тариачдаас (мамлюкуудаар биш) бүрдсэн египетийн шинэ армийг зохион байгуулж, шинэ суваг бариулж, Египетийн аж ахуйн гол салбар болсон хөвөнгийн тариаланг хөхүүлэн дэмжиж байжээ. Тэр бас Константинополийг эзэлж, ёс төдий захирч байсан хүний нь хөөн зайлуулна хэмээн сүрдүүлж байсан боловч түүнээсээ түдгэлзэж, зөвхөн Сирийг Египетэд нэгтгээд өнгөрчээ.

	Мухаммед˗Али 1849 онд ная хүрээд нас баржээ. Түүнийг залгамжлагчид, доройхон, авьяас чадваргүй; үрэлгэн хүмүүс байжээ. Гэвч тэд уг байснаасаа сайн хүмүүс ч гэсэн олон улсын санхүүгийнхний ховдог шунахай байдал, европын империализмын хомхой санааг эсэргүүцнэ гэдэг хэцүү асуудал байв. Гадаадын, ялангуяа англи, францын санхүүгийн хөрөнгөтнүүд гол төлөв хедивүүдийн хувийн хэрэгцээнд зориулан  асар их хүүтэй мөнгө зээлүүлдэг, тэгээд заасан хугацаанд зээлийг нь эгүүлэн төлөхгүй бол хүүгээ хурааж авахаар цэргийн хөлөг онгоц илгээдэг байлаа! Олон улсын өдөөн хатгах ажиллагааны ер бусын энэ түүх бол капиталистууд ба түүний засгийн газар бусад орныг тонон дээрэмдэж, улмаар тэнд ноёрхлоо тогтоохын тулд хэрхэн гар гараасаа барилцан ажиллаж байдгийн жишээ мөн. Хэдийгээр тэнэг мулгуу олон хедивүүд удирдаж байсан ч гэсэн Египет орон үлэмжхэн хөгжил дэвшилд хүрчээ. Энэ тухай английн гол сонин «Таймс» хүртэл 1876 оны нэгдүгээр сард: «Египет хөгжил дэвшлийн гайхам жишээг үзүүлж байна. Бусад орон таван зуун жилийн дотор туулах хөгжлийн замыг энэ орон далан жилийн дотор туулав» гэж бичсэн байлаа. Хэдий тийм байсан ч гэсэн гадаадын санхүүгийнхэн түүнд дарамт үзүүлж, тус орныг мөнгөний өрд орж байгаа мэтээр айлган, халдан довтлохыг уриалж байлаа. Гадаадын засгийн газрууд, ялангуяа англи, францын засгийн газар шалтаг л гарвал дуртайяа явж орчих байв. Египет бол тэдэнд тун амттай зууш байснаас гадна Энэтхэг орох зам дээр оршин байдаг байв.

	Тэр үеэр 1869 онд хамгийн хүний үнэргүйгээр албадан хөдөлмөрлүүлж бариулсан Суэцийн суваг ашиглалтад оржээ. (бүр манай эриний өмнөх 1400 онд Эртний Египетийн хаанчлалын үед Улаан далай ба Газрын Дундад тэнгисийн хооронд сувагтай байсныг хэлэхэд чамд сонин байх биз). Уул суваг нээгдсэнээр тэр замаар Европ, Ази, Австралийн хооронд явдаг бүх хөлөг онгоц явж өнгөрөх болж, түүний үрээр Египетийн ач холбогдол улам ихэсжээ. Энэтхэг хийгээд Дорно зүгт хүрэхийг асар их сонирхож байсан учраас Англи улс уг сувгийг хяналтдаа авахыг чухал зорилт болгож байв. 1875 онд Английн ерөнхий сайд Дизраэли овжин аргаар өрөө төлж чадахыг байсан хедивийн мэдлийн Суэцийн сувгийн бүх эд хэрэглэгдэхүүнийг маш хямд үнээр худалдан авчээ. Тэр бол зөвхөн ашигтай хөрөнгө оруулалт төдийгүй, бас английн засгийн газар уг сувагт хяналт тавих давуу эрх олж авсан байв. Сувгийн акцийн бусад хэсгийг францын санхүүгийн хөрөнгөтнүүд авч, тийнхүү Египет хэрэг дээрээ сувагт санхүүгийн хяналт тавьж чадахыг нэгэнт больжээ. Тэрхүү акц нь англи, француудад асар их ногдол ашиг оруулж, бас сувагт хяналт тавих боломж олгосон учир Египетэд даралт үзүүлэх бүрэн бололцоотой болжээ. 1932 онд зөвхөн английн засгийн газар гэхэд л анх удаагийн дөрвөн саяын хөрөнгө оруулалтаас гурван сая таван зуун мянган фунт стерлингийн ногдол ашиг завшсан байв.

	Английн засгийн газар Египет дэх хяналтаа улам өргөжүүлэхийг хичээх нь зайлшгүй байлаа. 1879 онд английн засгийн газар Египетийн дотоод хэрэгт байнга оролцож. хяналт тогтоох зорилгоор санхүүгийнхээ хүмүүсийг явуулж эхэлжээ. Тэр нь египетчүүдийн дургүйцлийг хүргэж байсан нь мэдээж бөгөөд улмаар гадаадын улсууд Египетийн дотоод хэрэгт оролцдогийг болиулах зорилгоор үндсэрхэх үзэлт нам байгуулагджээ. Залуухан цэргийн эрхтэн Араби˗паша гэдэг хүн уг намын удирдагч болжээ. Түүний эцэг эх нь ядуу тариачин хүмүүс байв. Тэр египетийн армид жирийн цэргээр орсон боловч нөлөө нь өссөөр цэргийн яамны санд болж, сайд байхдаа англи, францын хяналт тавигчдын тушаал заалтыг биелүүлж байжээ. Гадаадын дарангуйлалд захирагдахаас татгалзвал Англи цэрэг татан ирүүлж байсан ба 1882 онд английн флот Александр хотыг бөмбөгдөн шатааж байлаа. Тийнхүү англичууд өрнөдийн соёл иргэншлийн давуу байдлыг харуулж, бас хуурай газар дээр ч египетийн зэвсэгт хүчинд цохилт өгөх замаар тэр үеэс эхлэн Египетийг бүрэн хяналтдаа оруулан авчээ.

	Британи Египетийг тэгж эзэгнэж эхэлсэн юм. Олон улсын эрхийн үүднээс үнэхээр ер бусын байдал бий болсон байлаа. Египет бол Түрэгийн муж буюу эзэмшил нутгийнх нь нэг хэсэг байв. Англи улс Түрэгтэй нөхөрсөг харилцаатай гэж үзэх боловч түүний эзэмшил нутгийнх нь хэсгийг ажиг ч үгүй эзлэн авсан байв. Тэгээд тэнд өөрийн төлөөлөгчийг (ерөнхий консул) томилон ажиллуулах болжээ. Тэр төлөөлөгч бол Их Моголуудын нэгэн адил, Энэтхэгт байсан дэд вангийн нэгэн адил бүх юмны дээд эзэн байж, хедив хийгээд түүний сайдууд ч британийн төлөөлөгчийн өмнө яаж ч чаддаггүй байв. Британийн анхны төлөөлөгч хошууч Беринг гэдэг хүн байсан ба тэр Египетийг хорин таван жил захирч лорд Кромер болжээ. Кромер Египетийг маш хэрцгийлэн дарангуйлж байжээ. Тэр гадаадын капиталистууд хийгээд облигацийн эздэд ногдол ашгийг нь олж өгөхийг л гол зорилт болгож байжээ. Энэ ажлыг байнга хийж, египетийн санхүү сайн байгаа гэж ямагт магтан байлаа. Энэтхэгт байсны нэгэн адил мөн Египетэд засаг захиргааны ажлыг сайн зохион байгуулсан байв. Гэвч хорин таван жил өнгөрөхөд египетийн өр анх байснаасаа хөдлөөгүй байв. Боловсрол олгох талаар хэрэг дээрээ юу ч хийгээгүйгээр барахгүй Кромер үндэсний их сургууль байгуулах ажлыг нь саатуулан байлаа. Тэр ер нь ямар байр суурь баримталж байсныг тэр үед Английн ерөнхий сайд байсан лорд Солсберид 1892 онд түүний бичсэн нэгэн захидлаас мэдэж болох юм: «Хедив эгэлгүй египет хүн шиг байх болно». Египет хүн египет хүн шиг байх нь лорд Кромерийн нүдэнд гэмт хэрэг болж харагдана. Түүнчлэн энэтхэг хүн энэтхэг хүн шиг байх нь англичуудын дургүйг хүргэж, гэсгээл хүртдэг билээ.

	Англи Египетийг хяналтдаа авсан нь француудад таагүй байлаа. Тэд уг олзноос хувь авсангүй. Европын бусад орон ч англид дуртай биш юм. Египетүүд бол бүр ч дургүйг өгүүлэх юун. Британийн засгийн газар Египетэд англичууд удахгүй, мөдхөн гарна гэж амлан нийтийг тайвшруулдаг байв. Удахгүй Египетээс гарч явна гэж английн засгийн газар удаа дараалан албан ёсоор мэдэгдэж байлаа. Тоолж гүйцэхийн аргагүй, тавь гаруй удаа тийнхүү албан ёсоор тунхаглан мэдэгджээ. Гэвч англичууд тэнд байсаар байсан, одоо ч байсан хэвээр байгаа юм!

	Англиуд 1904 онд маргаантай олон асуудлаар француудтай хэлэлцээ хийжээ. Тэгээд францууд Мароккод чөлөөтэй ажиллах, хариуд нь францууд Египет дэх британийн эзэмшлийг зөвшөөрөхөөр тэд хэлэлцэн тохиролцжээ. Тэр бол болдог л наймаа бөгөөд харин бүрэн эрхт улс хэмээн тооцогдож байсан Түрэгтэй тэр талаар зөвлөлдөж ярихыг мартаад, бас мэдээжээр египетийн ард түмнээс асууж лавлахыг хэн нь ч бодоогүй ажээ!

	Египетийн байдлын бас нэг онцлог гэвэл египетийн шүүхийн шүүн таслах эрхэд гадаадынхан хамаардаггүй байсан явдал мөн. Египетийн шүүхийг тийм ч сайн гэж үздэггүй байсан тул гадаадынхныг асуудлаа өөрийн шүүхээр шийдвэрлүүлэх эрх олгосон байв. «Уг нутгийн хуульд үл захирагдах» шүүх гэгч тэгж бий болсон бөгөөд шүүгчид нь гадаадынханд элэгтэй гадаадын шүүгчид байдаг байв. Тийм шүүхийн тухай гадаадын нэг шүүгчийн бичсэнээр «Тэдний хууль зүй уг орныг дарлан мөлжиж байсан гадаадын гүрнүүдийн эвсэлд гойд сайн тус хүргэж байжээ» (Египетэд байсан гадаадын төлөөний сайдууд ч ихэнх татвараас чөлөөлөгддөг байсан байж таарна. Татвар төлдөггүй, сууж байгаа орныхоо шүүх, хууль зүйд захирагддаггүй, тэгсэн мөртөө уул орныг дарлан мөлжих бүх бололцоогоор хангагдсан байна гэдэг мөн ч болдог завшаан шүү!

	Британи орон тийнхүү Египетийг захирч, дарлан мөлжиж, түүний төлөөний этгээдүүд өөрсдийн орд өргөөндөө хэмжээгүй эрхт хаадын ёсоор тарган цатгалан, баян тансаг амьдарч байжээ. Үндсэрхэх үзэл хүчтэй болж, шинэтгэх гэсэн хөдөлгөөн гарч байсан нь мэдээж хэрэг. Арван есдүгээр зууны египетийн томоохон шинэтгэх үзэлтэн бол исламыг орчин үеийн нөхцөл байдалд нийцүүлэн шинэтгэхийг эрмэлзсэн Афганы шашны толгойлогч Жемаль˗ад˗дин байлаа. Исламыг шинэтгэх гэсэн түүний оролдлого угтаа Энэтхэгт гарч байсан индуизмыг шинэтгэх оролдлоготой адил төстэй байв. Энэ оролдлого исламын сургаалын зарим үндсэн зарчмыг сэргээж, шинэ утга санаа оруулан хуучин уламжлал, хэвшмэл жороор тайлбарлах гэсэн эрмэлзэл байв. Түүний үзэж байснаар орчин үеийн мэдлэг бол нэг ёсны шашны хуучин мэдлэгийг баяжуулж тайлбарласан явдал байжээ. Тэр арга урьдчилсан ямар нэгэн тийм нөхцөлтэй өөрийгөө холбож үзэхгүйгээр урагш зоригтой тэмүүлэн байсан шинжлэх ухааны аргаас эрс ялгаатай байв. Тэгэвч Жемаль˗ад˗дин зөвхөн Египетэд төдийгүй, арабын бусад оронд ч ихээхэн нөлөөтэй болжээ.

	Гадаад худалдаа өссөнөөр Египетэд шинэ дунд ангийнхан гарч ирж, энэ анги шинэ үндсэрхэх үзлийн гол тулгуур нь болжээ. Орчин үеийн Египетийн томоохон удирдагчийн нэг болох Саад Заглул˗паша тэр ангийнхнаас гаралтай билээ. Египет бол ихэвчлэн лалын шашинт орон боловч тэнд бас загалмай шашинт үлэмж олон копт байсаар байгаа болно. Энэхүү коптууд бол эртний египетүүдийн хамгийн цэвэр цусны угсаа мөн. Шинэ дунд ангийнхны бүрэлдэхүүнд лалынхан ч, коптууд ч орж байсан бөгөөд тэгэхдээ тэд бие биеэ тэрслэн үздэггүй байв. Англичууд тэднийг хооронд нь мөргөлдүүлэх гэж оролдсон боловч амжилт олоогүй юм. Англичууд бас үндэсний үзэлт намыг хагалан бутраахыг хичээж байлаа. Энэтхэгт болж байсны нэгэн адил тэд уг намын зарим нэг аялдах үзэлт элементүүдтэй хамтран ажиллаж байсан удаатай билээ. Гэвч энэ талаар би дараа бичих захидалдаа арай дэлгэрэнгүй өгүүлэх болно.

	1914 оны наймдугаар сард дэлхийн дайн эхлэх үед Египет орон ийм байдалтай байлаа. Дайн эхэлснээс хойш гурван сар өнгөрсний дараа Түрэг Германтай нийлж, Англи, Франц болон түүний холбоотны эсрэг тэмцэх болжээ. Тэгсний дараа Англи Египетийг шууд өөртөө нэгтгэхээр шийдсэн боловч ямар нэгэн бэрхшээлтэй тулгарсан учир нэгтгэхийн оронд Египетийг британийн протекторат орон хэмээн зарлажээ.

	Гэвч Египетийн талаар зөндөө ярьчихлаа. Арван есдүгээр зууны хоёрдугаар хагаст Африкийн бусад бүх орон мөн ийм шиг янзаар европын империализмын золиос болжээ. Аймшигтай их өрсөлдөөн болж асар уудам тэр тивийг европын гүрнүүд хоорондоо хуваан авчээ. Тэд зарим үед хоорондоо зодолдон элээ адил Африк руу уулгалан дайрч байлаа. Тэдний аль нь ч хариу цохилт амсаж байсангүй, харин Итали 1896 онд Абиссинд ялагдал хүлээж байжээ. Африк тив их төлөв англи, францын хяналтад зарим хэсэг нь Бельги Итали, Португалийнхад байв. Герман дайнд ялагдах хүртэл тэнд бас эзэмшил газартай байлаа. Африкийн зөвхөн хоёрхон улс буюу зүүн эрэгт нь орших Абиссин, өрнөд эрэгт нь орших бяцхан Либери л тусгаар тогтносон хэвээр байлаа .Марокко Франц ба Испанийн нөлөөний хүрээнд байв.

	Тэрхүү асар уудам нутгийг яаж булаан авсан нь урт бөгөөд аймшигт түүх юм. Уг түүх хараахан дуусаагүй байна. Уг тивийг дарлан мөлжих, ялангуяа каучукийг нь олзлон авахаар хэрэглэж байсан арга нь бүр ч аймшигтай билээ. Олон жилийн өмнө Бельгийн Конгод болсон зэрлэг балмад явдлын тухай яриа дэлгэрэхэд боловсон ертөнц гэгч асар их сандран мэгдэж байжээ. Хар арьстан хүний талхидал өгүүлшгүй бэрх байжээ.

	Хар арьстны тив хэмээн нэрлэгдэх Африк нутаг арван есдүгээр зууны хоёрдугаар хагас хүртэл эх газар нь бараг судлагдаагүй байв. Эс таньсан энэхүү тивийг газрын зурагт тэмдэглэхийн тулд амь өрсөн зүтгэж, сонирхолтой олон аялал жуулчлал хийжээ. Африкийг судалсан гайхамшигт хүн бол шотландын жуулчин Давид Ливингстон байлаа. Тэр Африкт очоод гадаад ертөнцөд сураг чимээ өгөлгүй олон жил алга болжээ. Сэтгүүлч, шинжлэн судлаач Генри Стэнли гэдэг бас нэг хүн Африкийн судлалтай нэр холбоотой бөгөөд тэр бээр Ливингстоныг хайж олохоор яваад түүнийг Африкийн бүр төв дундаас олж авч байжээ.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

